
Прадукт: метадычная распрацоўка на тэму “ПСІХОЛАГА-ПЕДАГАГІЧНЫЯ ЎМОВЫ ФАРМІРАВАННЯ ЧЫТАЦКАЙ ГРАМАТНАСЦІ МАЛОДШЫХ ШКОЛЬНІКАЎ”.
Форма правядзення: урок для дарослых (з выкарыстаннем тэхналогіі актыўнай ацэнкі).
Мэта: фарміраванне ўяўлення аб тым, што чытацкая граматнасць – неабходны навык сучаснага чалавека.
Задачы: вызначыць псіхолага-педагагічныя умовы фарміравання чытацкай граматнасці.
Мэтавая група: настаўнікі пачатковых класаў.
Абсталяванне: камп’ютар і праектар для мультымедыйнай прэзентацыі (прэзентацыя – ў электронным дадатку), лісты з тэкстам (дадатак 1) і чыстыя лісты (у суадносінах прыкладна ¾ і ¼ ад колькасці ўдзельнікаў), палоскі паперак з нумаркамі (па колькасці “вучняў”).

Уводнае слова [слайд № 1]. Прафесія педагога так ці інакш патрабуе ад яго наяўнасці такой псіхалагічнай якасці, як эмпатыя – гэта ўменне паставіць сябе на месца другога і адчуць тое, што адчувае іншы чалавек. Мы паспрабуем сёння апынуцца ў такой сітуацыі падчас нашага ўрока для дарослых. А разглядаць мы будзем адну з метапрадметных кампетэнцый – чытацкую граматнасць. Прычым, як вы зразумелі, рабіць мы гэта будзем на беларускай мове.
Зараз не скажаш, што беларуская мова прыходзіць да большасці з нас з малаком маці, таму на педагогах пачатковых класаў ляжыць асобая місія: яны павінны прывіць не толькі любоў, павагу да роднай мовы, але і сфарміраваць чытацкую граматнасць. Тым больш [слайд № 2], што наша краіна ў 2018 годзе далучылася да міжнароднай праграмы па ацэнцы адукацыйных дасягненняў навучэнцаў – PISA. Пры гэтым, маніторынг якасці адукацыі праводзіцца па чатырох напрамках: чытацкая, матэматычная, натуральна-навуковая і камп’ютарная граматнасць.
Ітак, пачынаем. Наш занятак будзе практыкаарыентаваным, у выглядзе ўрока для дарослых [слайд № 3].
Урок для дарослых – такая форма метадычнай работы, якая дазваляе вядучаму не толькі расказаць, але і паказаць, як працуюць сродкі, прыёмы і тэхнікі; удзельнікам даецца магчымасць паставіць сябе на месца навучэнца і адчуць на сабе, як працуе той ці іншы прыём альбо метад, а назіральнікаў вучыць бачыць і фіксіраваць факты.

Урок для дарослых [слайд № 4]
Ключавое пытанне: «Ці з’яўляецца крытэрыем чытацкай граматнасці хуткасць чытання малодшага школьніка?» 
Мэта на мове “вучня”: змагу стаць больш чытацкі граматным.
НаШтоБуЗУ (на што буду звяртаць увагу) – крытэрыі дасягнення мэты:
1. Прачытаю тэкст і адкажу на пытанні па ім.
2. Складу яго вусны пераказ.
3. Назаву галоўных персанажаў твора, змагу “апынуцца” на іх месцы.
4. Змагу прайсці тэст напрыканцы ўрока.
Перад большасцю з вас ёсць тэкст апавядання. Тыя, хто маюць тэкст, аўтаматычна становяцца “навучэнцамі”. Каб працаваць з “класам”, я буду выкарыстоўваць метад “непаднятай рукі”. У мяне падрыхтаваны палоскі паперак з нумаркамі, якія я буду выцягваць, каб выклікаць “вучня”. Вам трэба звярнуць увагу на нумарацыю на зваротным баку вашых лістоў з апавяданнем, і адклікацца на гэту лічбу. Спадзяюся, што на працягу ўрока мы зразумеем, наколькі асазнана намі прачытаны прапанаваны тэкст апавядання. 
· А што значыць асазнана? – Разумею прачытанае, умею знаходзіць у тэксце неабходную інфармацыю, магу даць ацэнку таго, што адбываецца ў апавяданні, разумею яго галоўную думку, магу адказаць на пытанні тэсту напрыканцы занятка.
· Калегі, гэта ні што іншае, як тыя крытэрыі, якія пакажуць нам, наколькі паспяхова мы папрацавалі на “ўроку”, а калі звярнуцца да тэмы нашай сустрэчы – пакажуць чытацкую граматнасць, якую, дарэчы, правярае тэст PISA у 15-гадовых навучэнцаў раз у 3 гады.
[слайд № 5]
Тэст PISA правярае такія чытацкія ўменні, як: 1) знайсці доступ да інфармацыі і выняць яе; 2) сфарміраваць агульнае разуменне тэксту і перавесці гэту інфармацыю на мову чытача; 3) разважаць пра змест і форму тэкставага паведамлення, ацэньваць яго. 
[слайд № 6]
Увага, каму выпалі чыстыя лісты – гэта нашы эксперты-назіральнікі, а вашы лісты – для запісаў, для аналізу таго, што будзе адбывацца ў нашым “класе”. Эксперты будуць назіраць, якія элементы выкарыстаны на ўроку, які эфект яны мелі, ці дапамаглі яны рэалізаваць мэту ўрока, наколькі яны былі эфектыўнымі для фарміравання чытацкай граматнасці.
Магчыма, хтосьці з вас задаецца пытаннем, чаму наша работа адбываецца на беларускай мове. Адкажу вам так – гэта адна з “праблемных” сітуацый, якая можа ўзнікаць у працэсе навучання. Пагадзіцеся, вучоба на беларускай мове, часцей за ўсё, - цяжкасць для пачаткоўцаў, асабліва ў рускамоўнай школе. Але я не думаю, што гэта стане перашкодай для нашай сумеснай работы. Зараз мы гэты тэкст будзем чытаць па чарзе.
[слайд № 7]
Васіль Сухамлінскі
Самыя ласкавыя рукі
(“Як вы думаеце, аб чым будзе гэты твор?”)

Маленькая дзяўчынка прыехала з матуляй у вялікі горад. Пайшлі яны на базар. (“Як вы думаеце, што магло адбыцца далей?”) 

Маці вяла дачку за руку. Дзяўчынка ўбачыла нешта цікавае, ад радасці запляскала ў далоні і згубілася ў натоўпе. (“Як вы думаеце, як адрэагавала дзяўчынка?) 

Згубілася і заплакала.
– Мама! Дзе мая мама?

Людзі абкружылі дзяўчынку і пытаюць (“Паглядзіце на фотаздымак [слайд № 8] і адкажыце, аб чым маглі спытаць людзі дзяўчынку?”):
[image: http://s1.1zoom.me/big0/214/Little_girls_Glance_Face_435962.jpg]
– Як цябе завуць, дзяўчынка? (можна выкарыстаць чытанне па ролях: словы аўтара, дзяўчынка, людзі)
– Вольга.	
– А як матулю завуць? Скажы, мы яе зараз жа знойдзем.
– Матулю завуць…. Мама… мамачка…
Людзі ўсміхнуліся, супакоілі дзяўчынку і зноў пытаюць:
– Ну, скажы, якія ў тваёй матулі вочы: чорныя, блакітныя, сінія, шэрыя?
– Вочы ў яе… самыя добрыя…
– А косы? Ну, валасы якія ў мамы: чорныя, русыя?
– Валасы… самыя прыгожыя…
Зноў усміхнуліся людзі. Пытаюць:
– Ну, скажы, якія ў яе рукі… Магчыма, якая-небудзь радзімка ў яе на руцэ ёсць, успомні.
– Рукі ў яе… самыя ласкавыя.
І абвясцілі па радыё:
«Згубілася дзяўчынка. У яе мамы самыя добрыя вочы, самыя прыгожыя валасы, самыя ласкавыя ў свеце рукі». (“Як вы думаеце, чым скончыцца гэта гісторыя?”)
І мама адразу ж знайшлася”.
https://rebenok.mirtesen.ru/blog/43792235532/Detskaya-pisatelnitsa-otobrala-15-korotkih-rasskazov-o-seme
(пераклад на беларускую мову Новікавай Н. У.)
[слайд № 9]
Мы завяршылі чытанне апавядання, а зараз я папрашу вас у парах скласці кароткае паведамленне аб ім, выкарыстоўваючы пачаткі сказаў:
· Сёння…
· Дзяўчынка…
· Аднак…
· Дзякуючы…
· Усё скончылася…
А цяпер адзін (альбо некалькі) чалавек прапануе нам сваё паведамленне.
[слайд № 10]
У кожным тэксце ёсць словы-“ключыкі”, якія дапамагаюць раскрыць сэнс прачытанага, настройваюць чытача на пэўны эмацыянальны лад.
· Якія словы, на ваш погляд, трэба прачытаць з асаблівым эмацыянальным націскам, каб адчуць усю сур’ёзнасць сітуацыі з дзяўчынкай? Знайдзіце ў тэксце і зачытайце іх (“Мама! Дзе мая мама?”);
· Якія словы дапамагаюць вызначыць іншыя эмацыянальныя праяўленні, напрыклад, добразычлівасць людзей (“Людзі ўсміхнуліся, супакоілі, пытаюць”), любоў да самага дарагога чалавека (“самыя-самыя”)?
[слайд № 11]
А цяпер давайце паспрабуем паглыбіцца ў гэта апавяданне і адчуць яго на сабе. Яшчэ раз успомнім, хто выступае ў якасці герояў апавядання. (Дзяўчынка і людзі). На гэты раз мы не будзем чытаць па ролях, зараз кожны з дзвюх персанажаў распавядзе нам гэту гісторыю са свайго пункту гледжання.
Канешне, напрыканцы нашага “ўрока” я б магла вам даць тэст на выхадзе і ўзаемакантроль з такімі пытаннямі [слайд № 12]:
1. Як звалі галоўную гераіню апавядання?
2. Што здарылася з дзяўчынкай?
3. Дзе гэта адбывалася?
4. Хто дапамог дзяўчынцы?
5. Пры дапамозе чаго абвясцілі, што згубілася дзяўчынка?
6. Якая характарыстыка дачкой матулі дапамагла яе знайсці?
Але мы паступім іншым чынам. Зараз у актыўную работу ўключыцца экспертная група, якая прааналізуе прапанаваны ўрок з пункту гледжання вытрыманасці да тэмы нашага пасяджэння па фарміраванні ў малодшых школьнікаў чытацкай граматнасці [слайд № 13]:
· Якія элементы (сродкі, прыёмы, тэхнікі) выкарыстаны на ўроку? 
· Які эфект яны мелі? 
· Ці дапамаглі яны рэалізаваць мэту ўрока? 
· Наколькі яны былі эфектыўнымі для фарміравання чытацкай граматнасці?
[слайд № 14]
· Як пры дапамозе адной фразы сказаць, што з’яўляецца самым каштоўным набыткам, калі малодшы школьнік “пераступае парог” сярэдняй школы, а гэта яму дае, у тым ліку, і чытацкая граматнасць?
[слайд № 15]
· Як мы можам адказаць на ключавое пытанне нашага ўрока для дарослых?

Пасля актыўнай работы экспертнай групы мэтазгодна прапанаваць вам, паважаныя калегі, тэст на выхадзе. Ён будзе тычыцца не канкрэтна дадзенага ўрока для дарослых, а агульнай тэмы пасяджэння метадычнага аб’яднання. 
Тэст на выхадзе [слайд № 16]:
1. Як называецца міжнародная праграма па ацэнцы адукацыйных дасягненняў навучэнцаў, да якой Беларусь далучылася ў 2018 годзе? – PISA.
2. Чаму чытацкую граматнасць называюць метапрадметнай кампетэнцыяй? – Яна закранае практычна ўсе вучэбныя прадметы.
3. Што значыць быць чытацкі граматным? – Валодаць уменнямі: 1) знаходзіць доступ да інфармацыі і вынімаць яе; 2) фарміраваць агульнае разуменне тэксту і пераводзіць яго інфармацыю на мову чытача; 3) разважаць пра змест і форму тэкставага паведамлення, ацэньваць яго.
4. Якія кампетэнцыі, акрамя чытацкай граматнасці, падпадаюць пад маніторынг якасці адукацыі? – Матэматычная, натуральна-навуковая і камп’ютарная граматнасць.
 [слайд № 17]
Рэфлексія. Зваротная сувязь:
· Зрабіце вывады аб тым, ці дасягнулі мы мэты ўрока для дарослых, якую мы ставілі на мове вучня (праз крытэрыі іх дасягнення НаШтоБуЗУ – у тэхналогіі актыўнай ацэнкі), мэты пасяджэння?
· Якія вашы эмацыянальныя адчуванні (што спадабалася/не спадабалася)?

Выкарыстаныя крыніцы інфармацыі [слайд № 18]:
Актыўная ацэнка ў дзеянні: вопыт настаўнікаў Беларусі: дапаможнік для настаўнікаў / М.І. Запрудскі, М.В. Кудзейка, Т.П. Мацкевіч і інш.; пад рэд. М.І. Запрудскага. – Мінск, 2014.
Медыяадукацыя ў школе: фарміраванне медыяграматнасці вучняў: дапаможнік для настаўнікаў / М.І. Запрудскі, А.А. Палейка, А.У. Радзевіч,  Т.П. Мацкевіч і інш.; пад рэд. М.І. Запрудскага. – Мінск, 2018.

Дадатак 1
Васіль Сухамлінскі
Самыя ласкавыя рукі
Маленькая дзяўчынка прыехала з матуляй у вялікі горад. Пайшлі яны на базар. (паўза) 
Маці вяла дачку за руку. 
Дзяўчынка ўбачыла нешта цікавае, ад радасці запляскала ў далоні і згубілася ў натоўпе. (паўза)
Згубілася і заплакала.
– Мама! Дзе мая мама?
Людзі абкружылі дзяўчынку і пытаюць (паўза):
– Як цябе завуць, дзяўчынка?
– Вольга.
– А як матулю завуць? Скажы, мы яе зараз жа знойдзем.
– Матулю завуць…. мама… мамачка…
Людзі ўсміхнуліся, супакоілі дзяўчынку і зноў пытаюць:
– Ну, скажы, якія ў тваёй мамы вочы: чорныя, блакітныя, сінія, шэрыя?
– Вочы ў яе… самыя добрыя…
– А косы? Ну, валасы якія ў мамы: чорныя, русыя?
– Валасы… самыя прыгожыя…
Зноў усміхнуліся людзі. Пытаюць:
– Ну, скажы, якія ў яе рукі… Магчыма, якая-небудзь радзімка ў яе на руцэ ёсць, успомні.
– Рукі ў яе… самыя ласкавыя.
І абвясцілі па радыё:
«Згубілася дзяўчынка. У яе мамы самыя добрыя вочы, самыя прыгожыя валасы, самыя ласкавыя ў свеце рукі» (паўза)
І мама адразу ж знайшлася”.

